
 
 

Protokoll styremøte i Suldal IL 
 
Onsdag 17. September 2025 kl 19:00 (møte nr 3 2025/2026) 
Foajeen gymsal Vinjar skule 
Til stades: Haavard Vaage, Tom Gardsteig, Geir Kjetil Østebø, Jon Bråtveit, Elin Torsteinbø Sørestad, 
Gro Fisketjøn, Sissel Katrine Ruså,  Arvid Laugaland, Jens Marcussen og Judith Sørhus Litlehamar.  
Forfall: Trine Vold 
 
 
 
 
Saksliste: 
  
Sak 17/25-26 Godkjenning av innkalling og saksliste 
Godkjent 
 
Sak 18/25-26     Godkjenning av møteprotokoll frå sist styremøte 
Protokollen vart godkjent digitalt 9.juni 
 
Sak 19/25-26 Orientering og saker frå leiar v/ Haavard Vaage 

 Søkt straumstøtte 2 kvartal. Summen er låg, berre 170 kroner. 
 Flagglista er no tilgjengeleg inne i Spond. Har fått ordna det slik at det kun er 

den personen som har ansvar for flaggheisinga som får opp den aktuelle 
dagen.  

 Haavard har fullført kurset MittVarsel, det er eit mål om at også andre i 
styret gjer det, målet er at tre personar har kurset og tilgang til å behandle 
eventuelle varselsaker som kjem inn. Nestleiar har planar om å ta det når det 
blir tilgjengeleg på nytt. Viktig at det er lettvint å sende inn varsel for alle i 
systemet.  

 Status Akebakken Gullingen 
Akebakken er ferdig, meirarbeid har ført til at prisen har dobla seg. Det som 
står igjen er å sende inn bilete av akebakken til kommunen for godkjenning. 
Grillplassen ein vurderer å etablere i området må vente til akebakken er tatt i 
bruk og ein ser kva som blir ei god plassering i forhold til bruk av bakken. 

 Gamle Brannstasjon 
Her er det planlagt møte med Suldal kommune for å vurdere korleis eit 
eventuelt samarbeid kan sjå ut framover. I utgangspunktet ynskjer 
kommunen å rive brannstasjonen når den nye er ferdigbygd, Suldal IL må i så 
fall vurdere om ein ynskjer å ta over alle utgifter og vedlikehaldsarbeid for å 
overta dette som lagerbygg.  

 78 samtykkeskjema er underskrivne. Det blir jobba for å hente inn desse 
skjemaene fysisk så raskt som mogleg. 

 Alle avtalar som gjeld Suldal IL bør samlast i sharepoint. Fint om alle tar ein 
sjekk om dei er ansvarlege for avtalar som ikkje er komne på plass der.  

    
 
 
 
 
 
 



 
 

 
 
 
 
 
 
Sak 20/25-26 Avtale mellom Suldal Ungdomslag og Suldal idrettslag for leige av plass til kiosk. 
Utkast på avtale vart godkjent av styret, inkludert mindre endringar frå Haavard. Det vart lagt vekt på 
at avtalen bør kvalitetssikrast av Suldal Økonomi før den blir sendt over til behandling i Suldal 
Ungdomslag sitt styre.  
 
Planen er at sjølve kiosken blir bygd på dugnad og fleire bedrifter tilbyr rabattar og ordningar der dei 
leverer materiell, og dermed berre tar betaling for sjølve jobben.  
 
 
 
Sak 21/25-26     Orientering og saker frå Prosjekt Prestavikjo v/ Jon Bråtveit 
Astrid, Haavard og Jon har vore i møte med Suldal kommune og fått greie på korleis utbetaling av 
midlar går føre seg. Kort fortalt må kommunen vedta at eit prosjekt skal utbetalast sjølv om 
kommunestyret har løyvd midlane i budsjetthandsaminga. Derfor har nokre av midlane vore låste. 
Det har løyst seg nå ved at kommunen har vedteke dei prosjekta me vil jobba vidare med nå. Fylket 
har også tildelt midlar til fleire av prosjekta, slik at kommunen har fått tilbake noko av det dei har 
forskottert. 
 
Status påstarta anlegg: 
Lysanlegg: 
Ferdigstilt 
 
Pompeløype: 
Så godt som ferdigstilt, i alle fall økonomisk. Gjenstår ein skråning pluss 
permanent sikring av lysmastfundament. Elles finpuss i mot Låjen. 
 
3’ar-banar: 
Ferdigstilt økonomisk. Gjenstår asfaltering rundt bingen, men utgiftene 
er alt fakturert. 
 
Tribune: 
Støypt mur og laga trapp. 
Gjenstår pukk i skråning og gjerde på toppen. Skjer straks. 
 
Arbeid i haust: 
 
Kiosk: 
Avtale med Suldal Ungdomslag vonaleg snart i boks. 
Har budsjettet klart. 
Gjort avtale med dugnadsarbeid på å reisa bygget og gjera det tett, 
samt elektrisitet og røyr. 
Når det er klarsignal frå styret, går me i gong med å riva det som må 
rivast og klargjera arealet til røyr og grunnflatestøyping. 
Ønskje om å ha bygget tett til vinteren. 
 
Asfaltert turveg: 



 
 

BG er klar for å gå i gong med å klargjera Lågastien frå reinseriet til Vinjar skule i starten av oktober. 
Framdrift og vêr vil avgjera om ein får asfaltert før vinteren. 
 
Fleribruksbane og padeltennis 
BG er klar for å gå i gong med å klargjera nordre sving til underlag for desse anlegga. Framdrift og vêr 
vil avgjera om ein får asfaltert før vinteren, og følgjeleg om ein får på plass eitt eller begge desse 
anlegga. Fleirbruksbanen må ha førsteprioritet. Utstyret er komme til Prestavikjo. 
 
Anlegg som ventar til neste år: 
Balansepark 
Sandvolley 
Turnbasseng 
Freesbeegolf 
Bocciabane 
Sitteplasser, grillområde, høgtalarar, resultattavle, innbyttarbenker. 
 
Elles søkjer me stadig etter midlar. Har henta limtre frå Vinjarheim som ein gjerne 
kan bruka til å bygga leskur/overbygg til sittegrupper. 
 
Sak 22/25-26 Orientering og saker frå Fotball gruppa  v/ Jon Bråtveit 
Den lokale sesongen går mot slutten, mens kretslaga framleis har fleire kampar igjen. 
 
Suldalsserie 
Suldalsserien er over for alle bortsett frå knott. Etter tilbakemeldingane så har det gått greit med alle 
laga. Tabellar for lilleputt og gutar er ikkje klar endå. Lilleputtane hadde fire lag, der tilgang på 
enkeltspelarar i ulike deler av sesongen nok gjorde at spesielt det eine laget blei hakket betre enn 
dei andre. Eitt lag opplevde å ikkje vinna gjennom sesongen, sjølv om kampane var jamne. 
Heldigvis fekk dette laget ein opptur på slutten med gode kampar og i cupen kom dei seg til 
semifinale. Mogleg det beste laget får seg ein bronse i serien, slik dei fekk i cupen. 
På ungdomsskulen er det berre serie om våren, og denne gruppa har gått noko for lut og kaldt vatn 
etter skulestart i haust. Noko vanskeleg å finna trenarar til denne gruppa, ein dugande ung vaksen 
hadde vore det beste, foreldretrenarar har ofte gjort seg ferdige når ein kjem til denne gruppa, eller 
dei er gått over i Suldalsgutane- og jentene. Dei ivrigaste spelarane i denne gruppa får treningstilbod 
i kretslaga eller a-laga. Nokre flyttar vekk, og melder dermed overgang til andre klubbar om dei vil 
halda fram med fotball. Uansett: Resutata i vår var gode, endeleg tabell har me ikkje fått endå. 
Miniknott og knott har gjennomført sesongane sine godt. Gubbane har hatt litt opptur frå i fjor, i år 
har dei vunne ein kamp! 
 
Suldalscup 
Suldalscupen er overstått, me stilte med alle laga våre. Cupen gjekk godt føre seg, som i serien har 
me ikkje høyrt noko særleg anna kritikk enn at det framleis er enkelte lag frå andre klubbar som 
ikkje greier å dela speletida likt. 
 
Røldalscup 
Me har også vore på Røldalscup med 12 lag, 1/3 av laga som var på cupen. Mykje er bra med denne 
cupen, men me ser at antal lag og klubbar går ned for kvart år. I ei av gruppene var det to suldalslag, 
eitt frå Sand og eitt frå Nesflaten, då blir det ikkje ny motstand, som er noko av poenget med å reisa 
vekk på cup. Dei minste fekk heller ikkje det tilbodet ein skulle ønskja. 1.-2. klasse blei slått saman 
slik at 1. klassingane som nettopp hadde starta opp med trening måtte spela saman med spelarar 
som alt har spelt fotball eit heilt år. I klassen var det fem lag frå Suldal og to andre. Då det eine av 
dei to laga måtte trekka seg, kunne ein like gjerne spelt cupen i bingane våre. Men dei fekk kjent på 
cupstemning, handla i kiosken og ikkje minst fått sin første premie! 



 
 

 
A-lag - senior 
A-laget slit med å få spelt kampar, to heimekampar er avlyst sidan motstandar ikkje kom, ein 
heimekamp er flytta til seinare, og så måtte Suldal sjølv bita i det sure eplet og trekka seg frå ein 
seriekamp. Det var ikkje mogleg å få nok folk til datoen, og kombinasjon av reglement og 
arrangørklubb som ikkje disponerer bane gjorde at me ikkje fekk spelt kampen. Det er svært synd, 
og noko som ikkje skal skje. Denne gong blei det likevel ikkje mogleg. Bot på 7500,- seier 
reglementet, og tap 0-3. Resultata er likevel ganske bra, 22 poeng på 13 kampar og pr i dag 4. plass. 
I Stavanger held 7&#39;ar-laget vårt framleis på som eit godt aktivitetstilbod. I fjor gjekk det særs 
bra, i 
år har resultata vore noko dårlegare, men ein kamp før slutt har dei 12 poeng etter 10 kampar og har 
to lag bak seg på tabellen. Aktiviteten er nok likevel viktigare enn resultata her også. 
 
 
 
Suldalsgutane- og jentene 
Suldalsgutane- og jentene er aktive. I sommar var G13 og G14 på Sør-cup og hadde gode 
opplevingar og begge gjorde gode prestasjonar og kom til A-sluttspelet. Me takka av to lag i vår: 
G15 og J15. Anders Warhaug og Michal Kral har trent gutane i fleire år og gav seg med dette som 
trenarar for Suldalsgutane. Åshild Olaug S. Mehus, Tor Arne Sigstad og Torbjørn Indrebø trente 
jentelaget som nå blei lagt ned. Begge lag enda sin siste sesong rett under midtstreken, med gode 
opplevingar. 
I haust held G13- og G14-laga fram. I vår enda G13 på ein strerk 3. plass i 2. divisjon. Dette laget er 
dessutan framleis med i Rogalandscupen, og skal nå til Egersund i tøff bortekamp. G14 kom rett 
under midten i vår, og blei slått ut av Rogalandscupen. 
To nye lag i haust er J13 og J14. J14 er restene etter J15-laget, dei som held alderen. J13 er eit heilt 
nytt lag med jenter frå Suldal, Sand og Erfjord. Treningsgruppa er om lag 15 spelarar i alderen 11- 
13 år, mens spelarane er 12-13-åringane. Det blir spennande og sjå korleis desse to laga greier seg. 
 
Fotballhall 
Ønskje om ein fotballhall er spelt inn til den idrettspolitiske handlingsplanen i kommunen, og 
idrettsråda i Ryfylke har gitt tilslutning til at ein slik hall kan ligga i Suldal. Den store utfordringa er 
areal. Det er målt opp at det KAN vera plass til ein 7&#39;ar-hall mellom Statkraft, Låjen og 
idrettsanlegget, men skal ein få til dette er det mykje formelle ting som må på plass. Ein slik hall 
blir ikkje stor nok til det som Rogaland Idrettskrets eigentleg ser for seg, slik at tilskotet vil bli 
mindre. Om det er plass til både hallen og Statkraft sin aktivitet er også uvisst. Likevel tek Endre 
Kvæstad dette med seg på Rogaland Idrettskrets sitt anleggsmøte på Jørpeland 27. september. Så får 
me sjå vidare korleis dette utviklar seg. Fotballgruppa i Suldal IL ønskjer seg gjerne ein hall i tett 
tilknytning til eksisterande anlegg i Prestavikjo. Ei anna plassering ser me ikkje som gunstig for vår 
aktivitet. 
 
Økonomi 
Noko overforbruk på utstyr og drakter samanlikna med budsjett. Me må ha drakter, når det er 
manko på dette, må me berre få tak i det. Dei fleste andre postar er ok. Størst utgifter kjem på reiser 
og løn/godtgjersle når sesongen er slutt. Ser ut til at dommarutgifter på Suldalsgutane- og jentene 
blir vesentleg lågare enn budsjettert. Dette er takka vera at me greier å stilla med dommarar sjølv til 
mange av kampane. 
 
Drakter 
Sidan Sparebanken Vest har omprofilert seg til Sparebanken Norge, ønskjer banken at me skaffar 
oss nye drakter med ny hovudsponsorlogo. Banken har sjølv ein draktkampanje for spelarar 6-12 
år, der me har søkt etter nye drakter. Til ungdommar og vaksne lag (a-lag og gubbalag) har me søkt 



 
 

om andre midlar frå same bank. Dermed skal utgiftene til nye drakter bli dekka av Sparebanken 
Norge, dersom dei innfrir søknadane. Kjekt med nye drakter, men ein del arbeid er det, spesielt med 
trykking. Ei ekstrautgift blir det også til idrettslaget for trykk av logo, og dei andre 
hovudsponsorane. 
 
Fotballskule 
Fotballgruppa arrangerte fotballskule for Suldal friviligsentral første veka i skuleferien. Torjus 
Steine hadde ansvarert for dette, saman med gode hjelparar. Me får dekka utgifter, pluss ein slant i 
godtgjersle. Ikkje sendt inn endå. Det var ein god gjeng som deltok. Aktiviteten var over to dagar, 
med ulik aldersgruppe kvar dag. Me er spurt om me vil vera med på dette også neste år. Det får me 
ta opp i fotballgruppa. 
 
 
 
 
 
Dommarkurs 
I vår hadde me dommarkurs, der Arve Fløysvik frå fotballkretsen kom på besøk. Heile 27 stk var 
med på klubbdommarkurset, det mest grunnleggande dommarkurset. Av desse var 20 stk i alderen 
12-16 år. Det var kjekt, slik at me har grei standard på dei yngste dommarane våre. 13 stk tok også 
neste modul; det er kjekt å kunna nytta ungdommar til mest mogleg dømming. 
 
Påfyll granulat 
Kunstgraset i Prestavikjo blei lagt i 2011 og er 14 år. Levetid er 10 år. Me har framleis nokre år bruk 
igjen, men då må me fylla i granulat. Då kan me forlenga levetida i fem år. Når det ikkje er nok 
granulat, reiser ikkje plaststråa seg skikkeleg, og speletilhøva blir redusert. Pris er om lag 150.000,- 
for påfyll av 16 tonn granulat. 
Skal ein fylla på med meir gummigranulat, eller skal ein prøva ein meir miljøvennleg variant? 
Har hatt besøk av ein som er konsulent for bjørkegranulat frå Hjelmeland. Bjørkegranulat er blitt 
lagt i Sauda, på Lassa og Sørmarka i Stavanger. Me ønskjer å sjå korleis dette oppfører seg gjennom 
vinteren før me tek ei avgjerd til våren. 
Reknar med at det er lite økonomisk støtte å henta frå givarar på å fylla i meir gummi, slik at me 
derfor, for signaleffekten sin del, bør tenkja meir miljøvennleg stoff. Det er viktig at banen kan 
brukast vinterstid, at det ikkje frys. 
 
Sak 23/25-26 Gjennomgang av resultat/budsjettet samt kommentarer pr 01.09.2025 
Styret tar saka og kommentarar frå Suldal økonomi til orientering.  
 
Sak 24/25-26     Orientering og saker frå Trimgruppa v/ Gro Fisketjøn 
Arbeidet i Trimgruppa går sin vante gang. Det er snart innhenting av bøker og ny trekning. Gruppa ser 
etter dagsturhytta der benkene no er komne på plass.  
 
Sak 25/25-26     Orientering og saker frå Økonomigruppa v/ Elin Torsteinbø Sørestad 
Det er sendt ut liste over kiosk-vakter i Prestavikjo. Skjema er på plass i kiosken – og vil erstatte boka 
ein tidlegare førte inn i. Liste over nedvask på Gullingenhuset er klart, men ikkje sendt ut endå. Ein 
opplevde diverre innbrot i kiosken i sommar, det er ikkje gjort noko konkret med det i etterkant sidan 
ein er usikker på kven som gjennomført det.  
 
Sak 26/25-26     Orientering og saker frå Ski gruppa  v/ Arvid Laugaland 
Trenarkabalen er nesten i mål. Mellomgruppa sleit mest med å få trenar, men det er også ordna no. 
Det blir planlagt sonesamling på Suldalsosen laurdag 18.oktober. Her har ein søkt kretsen om midlar 
til mat, ynskjer å få det levert frå Kulp. Reiser som planlagt til Hovden på opningshelga i desember. 



 
 

Det er elles planar om å gjennomføre fire karusell-renn i vinter, i tillegg til Suldalsrennet som er 
planlagt til 14.februar. Hamrabørennet tar ein på sparket dersom det blir opning for det.  
Elles er ein i gang med å opprette dialog med nye løypekøyrarar, finne ut korleis ein løyser det best 
mogleg framover.  
Det er ynskje om å nytte seg av beitepussar i løypetraseen, mogleg ein kunne bevart kunstsnøen viss 
ein fekk vekk ein del gras.  
Trimtex-butikken er no open for bestilling av treningsklede. Viktig at reiserekningane kjem inn i løpet 
av året.  
 
Sak 27/25-26     Orientering og saker frå Friidrettsgruppa v/ Jens Marcussen 
Målet med laget er i første omgang å kunne delta på løp under Suldal IL, og kunne dele informasjon 
om løp som er aktuelle.  
 
 
 
 
 
Sak 28/25-26  Suldal Kommune sin vidare plan for gamle brannstasjonen og dialogen rundt dette. 
Sjå orienteringssak. Avventar møte med kommunen for å finne ut om det er aktuelt å gå vidare.  
 
Sak 29/25-26     Ymse  
 - Politiattestane er i mål på dagens trenarar 
 - Vurdere pantebu? 

- Kan ein selje meir sponsorplass på Gullingen?  
-Grasrot-inntektene er stabile  

  
     

 


